
ABSTRAK 
Setiap kelompok masyarakat mempunyai identiti masing-masing di dalam 

memperkembangkan budaya dan cara hidup. Kesenian yang terdapat di dalam 

sesebuah bangsa merupakan harta yang tidak ternilai yang hams dikekalkan 

sepanjang zaman. 

Tesis ini merupakan sumber inspirasi bagi penulis sebagai seorang gadis Iban 

yang mempunyai rasa ingin tahu tentang khazanah yang dimiliki oleh keturunan nenek 

moyangnya. Pendekatan di dalam kajian ini adalah berdasarkan penggunaan ilmu 

formal yang dipelajari penulis untuk mempelajari muzik tradisi. 

Di dalam kajian ini penulis telah mengkaji tentang keunikan yang terdapat di 

dalam persembahan Ramban. Keunikan ini dipengaruhi oleh sebuah faktor utama iaitu 

faktor bahasa. Penulis menekankan tentang kepentingan menguasai bahasa ibunda 

bagi mempelajari elemen tradisi. 

Di sepanjang tesis ini, penulis telah mendapatkan pelbagai jenis sumber bagi 

mendapatkan maklumat yang lebih terperinci 

Penulis memilih kajian tentang Ramban kerana penulis percaya bahawa di 

samping berhibur, persembahan Ramban ini mampu untuk menasihati dan menegur 

pendengar. Apabila pendengar telah memahami mesej yang cuba disampaikan, maka 

akan terbentuk satu mentaliti yang baru dan sihat. 

